ԱՄՓՈՓԱԹԵՐԹ
​​​.«Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին»
Հայաստանի Հանրապետության կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն


	N /27.2/30487-2022

	
	«12» հուլիսի 2022թ.

	         1.«Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է փոփոխություններ կատարել Հայաստանի Հանրապետության կառավարության 2020 թվականի դեկտեմբերի 10-ի N 2001-Լ որոշման մեջ, մինչդեռ Նախագծում իրավական ակտի բնույթը նշված է նորմատիվ: Այս առումով Նախագծում անհրաժեշտ է ճիշտ նշել իրավական ակտի բնույթը, մասնավորապես՝ «Ն» տառը փոխարինել «Լ» տառով՝ նկատի ունենալով, որ այն ակտը, որում փոփոխություն է կատարվում իր բնույթով ներքին (լոկալ) իրավական ակտ է, իսկ իրավական ակտում փոփոխություն կարող է կատարվել միայն նույն տեսակի և բնույթի նորմատիվ իրավական ակտով: Հիշյալ դիտողությունները բխում են «Նորմատիվ իրավական ակտերի մասին» օրենքի 19-րդ և 34-րդ հոդվածների պահանջներից:
   2. Նախագծի 1-ին կետի 1-ին ենթակետով առաջարկվող փոփոխությամբ՝ Ադրբեջանի կողմից 2020 թվականի սեպտեմբերի 27-ին սանձազերծված ռազմական գործողությունների հետևանքով անհայտ կորած զինծառայողների ընտանիքներին տրամադրվող ամենամյա աջակցության սահմանված ժամկետը 15 ամսվա փոխարեն նախատեսվում է սահմանել 21 ամիս, այսինքն ստացվում է, որ է աջակցության տրամադրումը երկարաձգվում է ևս 6 ամսով: Այս կապակցությամբ հարկ է նկատի ունենալ այն հանգամանքը, որ ՀՀ կառավարության 2020 թվականի  դեկտեմբերի 10-ի 2001-Լ որոշմամբ սահմանված հավելվածի 4-րդ կետի 3-րդ ենթակետի համաձայն` գտնվելու վայրն անհայտ զինծառայողների ընտանիքներին ամենամսյա դրամա​կան վճարի տրամադրումը դադարեցվում է, եթե ամե​նամսյա դրամական վճարը վճարվել է 15 ամսվա համար՝ 15-րդ ամսվան հաջորդող ամսվա 1-ից, հետևաբար` 2022 թվականի  փետրվար ամսվան հաջորդող ամսվա 1-ից արդեն իսկ պետք է դադարեցված լիներ նշված որոշման բոլոր շահառուներին աջակցության գումարների տրամադրումը: Նշվածից պարզ է դառնում, որ առկա է բաց թողնված ժամանակահատված /մարտ ամսից մինչև հուլիս/, որի համար աջակցության գումար չի վճարվել, ինչը պարզաբանման կարիք ունի, քանի որ պարզ չէ, թե մարտ ամսից սկսած մինչ Նախագծի ուժի մեջ մտնելու օրը բաց թողնված ժամանակահատվածի համար աջակցության տրամադրումն ինչ կարգով և ժամկետներում պետք է իրականացվի:

         Հարկ է նկատի ունենալ նաև, որ վերոնշյալ դրույթների առնչությամբ համապատասխան պարզաբանում ներկայացված չէ Նախագծի հիմնավորմամբ և այդ առումով Նախագծի հիմնավորման դրույթները նույնպես անհրաժեշտ է վերանայել՝ ներկայացնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջին համապատասխան հիմնավորում, մասնավորապես՝ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:

         3. Նախագծի 1-ին կետի 2-րդ ենթակետում «բառը» և «բառով» բառերն անհրաժեշտ է համապատասխանաբար փոխարինել «թիվը և բառը» և «թվով և բառով» բառերով:
	Ընդունվել է

Ընդունվել է
Նախագծի հիմնավորման մեջ կատարվել է լրացում:

Չի ընդունվել

	2. Ֆինանսների նախարարություն

	Նախագծով նախատեսվում է անհայտ կորած զինծառայողների ընտանիքների աջակցության վճարման ժամկետը 15 ամսվա փոխարեն սահմանել 21 ամիս` վերջիններիս ընձեռնելով հնարավորություն դատական կարգով անհայտ բացակայող ճանաչելու գործընթացն ավարտին հասցնելու, ինչպես նաև աջակցության գումարների վճարման շարունակականությունն ապահովելու համար:

Ներկայացված Նախագծի ընդունումը կհանգեցնի ՀՀ պետական բյուջեի ծախսերի ավելացման՝ շուրջ 123.2 մլն դրամի չափով, որով կապահովվի 76 անհայտ կորած զինծառայողի ընտանիքներին աջակցության տրամադրումը:

Հաշվի առնելով ՀՀ աշխատանքի և սոցիալական հարցերի նախարարության կողմից իրականացվող ծրագրերի գծով առաջին կիսամյակի կատարողականը՝ առաջարկում ենք նշված որոշմամբ նախատեսվող հատկացումներն իրականացնել սոցիալական պաշտպանության ոլորտի գծով առկա 12.0 մլրդ դրամ գումարի մնացորդի հաշվին:
	Ընդունվել է


